
GOUVÈNÈ HOCHUL ANONSE KÒMANSMAN PWOJÈ 26.3 MILYON DOLA POU 
AMELYORE REZISTANS SOU ROUTE 9W NAN KONTE ORANGE  

  
Sistèm drenaj modènize, miray an wòch ak sifas wout pral amelyore sekirite epi 

solidifye wout kle yo kont enpak move tan yo  
  
  
Gouvènè Kathy Hochul te anonse jodi a ke travay yo te kòmanse sou yon pwojè 26.3 
milyon dola pou amelyore sekirite ak amelyore rezistans sou yon twonson 8 km sou 
Route 9W Etazini an anlè Storm King Mountain nan Vil Cornwall ak Highlands, Konte 
Orange. Pwojè a pral amelyore sistèm drenaj yo, fòtifye mi wòch yo, ranplase baryè 
beton yo ak refè sifas wout la pou amelyore kondisyon vwayaj yo epi ede wout enpòtan 
sa a pi byen reziste kont enpak move tan. Twonson otwout panoramik sa a, ki chita ant 
Newburgh ak Bear Mountain sou bò lwès Rivyè Hudson, sèvi kòm yon wout aksè 
enpòtan pou Akademi Militè Ameriken nan West Point ak anpil lòt atraksyon popilè nan 
rejyon Hudson Valley a.  
  
"Nouyòkè yo ap sèlman konstate gwo domaj gwo tanpèt yo te fè sou wout ak pon nou 
yo nan dènye ane yo pou yo konnen ke chanjman klimatik deja gen yon enpak epi nou 
bezwen pare", Gouvènè Hochul te deklare. "Pwojè rezistans sa a sou Route 9W 
Etazini an nan Konte Orange montre slogan Build-it-Back-Better (Rekonstwi Pi Byen) 
nou an epi li pral diminye pwoblèm drenaj ki pèsistan sou wout Konte Orange enpòtan 
sa a, pou asire kapasite l alontèm pou reziste kont defi k ap grandi ke manman lanati 
poze."  
  
Youn nan prensipal objektif pwojè a se pral enstalasyon 6,700 pye lineyè tiyo pèfore, ke 
yo rekonèt kòm yon dren soutèren, ki fèt pou kolekte epi redirije dlo anba tè anvan li 
satire sifas wout la. Anplis de sa, yo pral konstwi 12,300 pye kanivo an asfalt, epi yo 
pral repare estrikti drenaj ki egziste deja yo pou pi byen kanalize dlo sifas yo epi 
anpeche fòmasyon flak dlo.  
  
Seksyon ki deteryore nan miray an wòch ki gen 88 ane ki sitiye sou bò lès la, oswa bò 
falèz la, nan wout la pral rebati epi ranfòse lè yo sèvi avèk yon baryè an beton yo plase 
sou yon dal an beton entegre sou plan estriktirèl. Lè sa posib, yo pral reutilize wòch yo 
rekipere ki soti nan miray ki deja egziste a kòm plakaj wòch, sa k ap melanje estetik yo 
yon fason ki an amoni epi kenbe yon aparans ki menm jan an. Y ap repare ak refè jwen 
lòt pati nan miray ki egziste deja a tou, kote li nesesè.  



  
Yo pral refè sifas wout la lè yo sèvi avèk asfalt ki tyèd – ki itilize mwens enèji pou 
pwodui pase asfalt tradisyonèl yo – epi yo pral enstale makak sou pave ak reflektè ki 
gen anpil vizibilite sou baryè pou amelyore sekirite, espesyalman pandan kondisyon 
kondwit lannwit yo. Anplis de sa, yo pral ranplase anviwon 10,000 pye lineyè baryè 
medyàn an beton epi yo pral ekipe ak nouvo atenyatè enpak, sa k ap diminye risk 
aksidan yon fason sinifikatif.  
  
Pandan konstriksyon, yo pral redwi sikilasyon nan yon sèl liy nan chak direksyon pou 
pèmèt aktivite konstriksyon, ki pral fini nan prentan 2026.  
  
Komisè Depatman Transpò (Department of Transportation, DOT) Eta a, Marie 
Therese Dominguez te deklare, "Anba lidèchip Gouvènè Hochul, Eta New York rete 
angaje nan rekonstwi enfrastrikti nou an pou kreye yon rezo transpò ki pare pou defi 
21èm syèk la. Pwojè sa a sou Route 9W Etazini an pral itilize pratik jeni dènye modèl yo 
pou kreye yon wout ki pi dirab ak fleksib ki pral ede rezidan yo ak vizitè yo nan bèl pati 
sa a nan Hudson Valley deplase an sekirite kèlkeswa move tan an."  
  
Lidè Majorite Sena a, Charles Schumer, te deklare, "Mwen fyè pou m delivre 12.5 
milyon dola nan finansman federal pou pave wout la pou yon Route 9W ki pi rezistan 
epi ki pi solid. Route 9W se youn nan koridò ki pi enpòtan ke plizyè milye moun vwayaje 
pou vwayaj chak jou pa yo. Sepandan, enfrastrikti deteryorasyon li yo ak gwo domaj 
nou te wè nan inondasyon istorik yo te montre kijan nou bezwen rann wout sa a pi 
rezistan pou pwoteje sekirite Konte Orange ak Hudson Valley. Envestisman sa a se yon 
bagay enpòtan pou tout Hudson Valley. Mwen rekonesan pou travay Gouvènè Hochul 
fè nan sèvi ak dola federal sa yo pou Route 9W – ki konekte Konte Orange, Hudson 
Valley, Akademi Militè Ameriken an nan West Point, ak plis ankò – an sekirite pou anpil 
ane k ap vini yo."  
  
Reprezantan Pat Ryan te deklare, "Sa a se yon bon nouvèl ak yon soulajman enpòtan 
apre inondasyon istorik ane pase a ki te devaste anpil pati nan kominote Konte Orange 
nou an. Fòtifikasyon wout sa a pral rezoud pwoblèm drenaj ki la depi lontan yo epi 
pèmèt tronson wout sa a pi byen reziste kont enpak move tan, ki te vin twò komen nan 
Hudson Valley. Antanke manm Komite Transpò & Enfrastrikti, m ap toujou goumen pou 
m pote fon federal sa yo bay kominote nou an pou ranfòse enfrastrikti enpòtan nou an 
kont move tan enstab ke chanjman klimatik yo pwovoke."  
  
Senatè Eta a, James Skoufis te deklare, "Lè mwen te defann pandan plizyè ane pou 
amelyorasyon 9W, mwen kontan wè travay te kòmanse sou yon twonson otowout sa a 
ki frekante anpil. Seksyon sa a - ki anwo Storm King Mountain - frape pa move tan ane 
apre ane, epi amelyorasyon nan sistèm drenaj ak refè sifas wout la pral gen yon 
amelyorasyon mezirab pou chofè Konte Orange yo. Mèsi ak DOT ak Gouvènè a paske 
yo te travay pou avanse pwojè sa a ki nesesè anpil."  
  
Manm Asanble Christopher Eachus te deklare, "Apre inondasyon istorik ane pase a 
nan Hudson Valley, kèk pati nan enfrastrikti transpò piblik nou an te domaje anpil. 



Pandan ke nou te repare wout ak pon nou yo depi lè sa a, mwen te fè apèl ak pi gwo 
fòtifikasyon estriktirèl depi lontan pou asire ke nou pare pou lavni. Anons avanse 
Gouvènè a pou repare, ranplase, ak ranfòse twonson Route 9W ant Cornwall ak 
Highlands pral ede yon fason sinifikatif pou pwoteje nou ka nan ta gen yon kriz. Mwen 
fyè dèske m fè pati yon gouvènman ki konsantre sou kenbe Nouyòkè yo an sekirite ak 
konekte kèlkeswa sa k ap pase."  
  
Sipèvizè vil Cornwall la, Joshua Wojehowski, te deklare, "Evènman move tan ki sot 
pase yo te demontre nesesite pou amelyore rezistans ak sekirite sou Route 9W Etazini 
an. Se yon bon bagay pou wè Gouvènè a ak Lejislati Eta a envesti 26.3 milyon dola nan 
enfrastrikti wout vital nan Konte Orange pou pi byen sèvi rezidan zòn yo, vizitè 
atraksyon lokal yo ak Akademi Militè Ameriken an nan West Point."  
  
Enfòmasyon sou Depatman Transpò  
Se misyon Depatman Transpò Eta New York pou founi yon sistèm transpò ki an 
sekirite, fyab, ekitab, ak rezistan ki konekte kominote yo, amelyore kalite lavi, pwoteje 
anviwònman an, epi sipòte byennèt ekonomik Eta New York.  
  
Lavi yo andanje; ralanti epi mete nou sou kote pou travayè otowout yo!  
  
Pou plis enfòmasyon, jwenn nou sou Facebook, swiv nou sou X oswa Instagram, oswa 
vizite sitwèb nou an. Pou jwenn dènye enfòmasyon sou sikilasyon yo, rele 511, vizite 
www.511NY.org oswa telechaje aplikasyon mobil gratis 511NY la.  

